К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Коми Республикаса канму киын кутан му участокъясысь
да Коми Республика мутасын му участокъясысь,
мыйяс вылӧ канму эмбурсӧ абу юклӧма,
кутшӧмъясӧс сетӧма кӧртымӧ торгъястӧг,
кӧртымалан дон ыджда урчитан пӧрадок йылысь»
Коми Республикаса Веськӧдлан котырлӧн 2015 во
рака тӧлысь 1 лунся 90 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны «Коми Республикаса канму киын кутан му участокъясысь да Коми Республика мутасын му участокъясысь, мыйяс вылӧ канму эмбурсӧ абу юклӧма, кутшӧмъясӧс сетӧма кӧртымӧ торгъястӧг, кӧртымалан дон ыджда урчитан пӧрадок йылысь» Коми Республикаса Веськӧдлан котырлӧн 2015 во рака тӧлысь 1 лунся 90 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс официальнӧя йӧзӧдӧм бӧрын дас лун кольӧм мысти.
Коми Республикаса Веськӧдлан котырӧн
Юрнуӧдысьӧс Медводдза вежысь 




         И. Булатов
Сыктывкар
2021 вося рака тӧлысь 23 лун
131 №
Коми Республикаса Веськӧдлан котырлӧн
2021 во рака тӧлысь 23 лунся 131 №-а шуӧм дорӧ
СОДТӦД
«Коми Республикаса канму киын кутан му участокъясысь
да Коми Республика мутасын му участокъясысь, мыйяс вылӧ канму эмбурсӧ абу юклӧма, кутшӧмъясӧс сетӧма кӧртымӧ торгъястӧг, кӧртымалан дон ыджда урчитан пӧрадок йылысь»
Коми Республикаса Веськӧдлан котырлӧн 2015 во
рака тӧлысь 1 лунся 90 №-а шуӧмӧ пыртӧм
ВЕЖСЬӦМЪЯС
«Коми Республикаса канму киын кутан му участокъясысь да Коми Республика мутасын му участокъясысь, мыйяс вылӧ канму эмбурсӧ абу юклӧма, кутшӧмъясӧс сетӧма кӧртымӧ торгъястӧг, кӧртымалан дон ыджда урчитан пӧрадок йылысь» Коми Республикаса Веськӧдлан котырлӧн 2015 во рака тӧлысь 1 лунся 90 №-а шуӧмын:
Коми Республикаса канму киын кутан му участокъясысь да Коми Республика мутасын му участокъясысь, мыйяс вылӧ канму эмбурсӧ абу юклӧма, кутшӧмъясӧс сетӧма кӧртымӧ торгъястӧг, кӧртымалан дон ыджда урчитан пӧрадокын, мый вынсьӧдӧма шуӧмӧн (1 №-а содтӧд):
1. 3 пунктса 1 пунктувлӧн мӧд абзацын «комплекснӧя уджӧ пыртӧм» кывъяс вежны «комплекснӧя сӧвмӧдӧм» кывъясӧн.
2. 5 пунктын:
1) квайтӧд абзацын «шайт мындаын.» кывъяс вежны «шайт мындаын;» кывъясӧн;
2) содтыны татшӧм сюрӧса абзац:
«мусир проводъяс, мусир прӧдукта проводъяс, налӧн конструктивнӧй юкӧнъяс да сооружениеяс, кутшӧмъяс лоӧны индӧм объектъяслӧн торйӧдтӧм технологическӧй юкӧнӧн, – кв. метрысь 0,4 шайт мындаын». 
3. 6 пункт гижны тадзи:
«6. Тайӧ Пӧрадокса 3 – 5 пунктъясын абу индӧм му участокъяс серти вочӧжся кӧртымалан дон артавсьӧ кӧртымалан дон ставкаяс подув вылын татшӧм формула серти:
А=КС×C×К×КИ,
кӧні:
А – вочӧжся кӧртымалан дон ыджда (шайт);
КС – му участоклӧн кадастрӧвӧй дон (шайт);
С – му участоклӧн кӧртымалан дон ставка;
К – кӧртымӧ босьтысьлысь категория петкӧдлысь коэффициент;
КИ – инфляциялӧн коэффициент.».
4. Содтыны татшӧм сюрӧса 6.3 пункт:
«6.3. Инфляциялӧн коэффициент (КИ) артавсьӧ кыдзи инфляцияса быдвося коэффициентъяслӧн произведение (П) му участоклысь кадастрӧвӧй донсӧ урчитӧмлӧн вынсьӧдӧм бӧртасъясӧн вӧдитчан мӧд восянь заводитӧмӧн татшӧм формула серти:

УИ – инфляциялӧн тшупӧд, кутшӧмӧс урчитӧма лӧсялана финансӧвӧй волӧн тӧвшӧр тӧлысь 1 лун вылӧ серпас серти локтан финансӧвӧй во да планӧвӧй период вылӧ федеральнӧй сьӧмкуд йылысь федеральнӧй оланпасын.
Инфляциялӧн коэффициент (КИ) урчитсьӧ 1 мындаын сэк, кор кырымавсьӧ му участок кӧртымалан сёрнитчӧм му участоклысь кадастрӧвӧй донсӧ урчитӧмлӧн вынсьӧдӧм бӧртасъясӧн вӧдитчан медводдза воӧ.».
5. 9 пунктса медводдза абзацын «5 да 6 пунктъясӧн» кывъяс вежны «5 пунктӧн» кывъясӧн.

